
 

Да 30-годдзя святкавання Дня беларускага пісьменства  ў  выдавецтве 

“Мастацкая літаратура” была выдадзена кніга “Пад небам высокім Радзімы” – 

чарговае выданне серыі “Беларусь літаратурная”. 

 

 Пад небам высокім Радзімы: паэзія / 

уклад. В.Шніпа. – Мінск: Мастацкая 

літаратура, 2023. – 134 с.: іл. – (Беларусь 

літаратурная). 

У зборніку прадстаўлены  ўсе гарады, 

дзе праходзіла свята, пачынаючы з 1994 года, 

калі ўпершыню яно святкавалася.  

Кожнаму раздзелу папярэднічае 

невялікая інфармацыя пра Дзень беларускага 

пісьменства: чым быў адметны ён у тым ці 

іншым горадзе, якія прайшлі з гэтай нагоды 

знакавыя падзеі для горада, раёна і нашай 

краіны.  

Далей прадстаўлены паэтычныя творы, 

якія праслаўляюць Беларусь з яе гераічнай 

гісторыяй і багатай культурай. Тут можна 

знайсці вершы-прысвячэнні гораду, творы 

землякоў.  

Свята ў Полацку праходзіла тры разы, і тройчы яно прадстаўлена ў 

выданні. Сімвалічна кніга мае трыццаць раздзелаў. Заканчваецца  выданне 

прадстаўленнем Гарадка, які вядомы тым, што на Гарадоччыне ў вёсцы 

Астраўляны нарадзіўся Канстанцін Вераніцын, аўтар знакамітай паэмы “Тарас 

на Парнасе”.  

У зборніку змешчаны тры каляровыя ўклейкі, па якіх можна прасачыць 

святкаванне Дня беларускага пісьменства і яго знакавыя мерапрыемствы ў 

розныя гады. 

  

 

 

  

 

  

 


